
ஶ்ரீபா³லாபஞ்சசாமரஸ்தவ:

கி³ரீந்த்³ரராஜபா³லிகாம் தி³நேஶதுல்யரூபிகாம் ।
ப்ரவாலஜாப்யமாலிகாம் ப⁴ஜாமி தை³த்யமர்தி³காம் ॥ 1॥
நிஶேஶமௌலிதா⁴ரிகாம் ந்ரு’முண்ட³பங்க்திஶோபி⁴காம் ।
நவீநயௌவநாக்²யகாம் ஸ்மராமி பாபநாஶிகாம் ॥ 2॥
ப⁴வார்ணவாத்து தாரிகாம் ப⁴வேந ஸார்த⁴கே²லிகாம் ।
குதர்ககர்மப⁴ஞ்ஜிகாம் நமாமி ப்ரௌட⁴ரூபிகாம் ॥ 3॥
ஸ்வரூபரூபகாலிகாம் ஸ்வயம் ஸ்வயம்பு⁴ஸ்வாத்மிகாம் ।
க²கே³ஶராஜத³ண்டி³காம் அஈகராம் ஸுபீ³ஜகாம் ॥ 4॥
ஶ்மஶாநபூ⁴மிஶாயிகாம் விஶாலபீ⁴திவாரிணீம் ।
துஷாரதுல்யவாசிகாம் ஸநிம்நதுங்க³நாபி⁴காம் ॥ 5॥
ஸுபட்டவஸ்த்ரஸாஜிகாம் ஸுகிங்கிணீவிராஜிதாம் ।
ஸுபு³த்³தி⁴பு³த்³தி⁴தா³யிகாம் ஸுரா ஸதா³ஸுபீயகாம் ॥ 6॥
ஸக்லீம் ஸஸௌ:ஸஸர்க³காம் ஸநாதநேஶ சாம்பி³காம் ।
ஸஸ்ரு’ஷ்டிபாலநாஶிகாம் ப்ரணௌமி தீ³ர்க⁴கேஶகாம் ॥ 7॥
ஸஹஸ்ரமார்க³பாலிகா பராபராத்மப⁴வ்யகா ।
ஸுசாருசாருவக்த்ரகா ஶிவம் த³தா³து ப⁴த்³ரிகா ॥ 8॥
இத்யேதத்பரமம் கு³ஹ்யம் பஞ்சசாமரஸம்ஜ்ஞகம் ।
பா³லாக்³ரே ய: பட²தி ச தஸ்ய ஸித்³தி⁴ர்ப⁴வேத்³த்⁴ருவம் ॥ 9॥
யம் யம் சிந்தயதே காமம் தம் தம் ப்ராப்நோதி ஸாத⁴க: ।
ஸித்³தி: ⁴ கரதலே தஸ்ய ம்ரு’தே மோக்ஷமவாப்நுயாத் ॥ 10॥
இதி சந்த்³ரத்³வீபாவதாரே ஶ்ரீபா³லாபஞ்சசாமரஸ்தவ:ஸம்பூர்ண: ।

